

Гоҳида мана бунга ўхшаш гаплар қулоққа чалиниб қолади: «Ҳукмдорларга қарши бош кўтариб чиқиш, Аҳли суннанинг йўлига хилоф эканига мувофиқмиз. Биз билан бўлганларни бари ҳукмдорларга қарши бош кўтараётгани йўқ. Балки ичимизда бу портлатишларга норози бўлиб қарайдиганлар ҳам бор. Лекин ҳукмдорларни айбларини ошкор қилиш, уларни камчиликларини эслаб ўтиш, одамлар улардан (ҳукмдорлардан) сергак тортсинлар деб бу (камчилик, айбу-нуқсон)ларни овоза қилиш, ҳукмдорларга қарши бош кўтаришга кирмайди!!!»

Энди бу шубҳага жавоб берсак: Маълумки бирор (нохуш) иш рўй беришидан олдин, албатта унга (тарғибот ва ташвиқот қилиш) билан гап-сўзлар ўтган бўлади. (Ислом уммати бошдан кечирган) Катта фитналарни асли келиб чиқишига, шу гапни айтувчиси (натижада бундай катта фитналар рўй беришини) ҳаёлининг бир чеккасига ҳам келтирмай айтиб қўйган бир оғиз сўзи сабаб бўлган. Ҳаворижларнинг асли келиб чиқишига ҳам бир назар ташлайлик, Зул Ҳувайсаро деган одам айтгандики: «Эй Муҳаммад, адолат қил». Шу гапни айтганда Зул Ҳувайсаро қиличини яланғочламаганди. Сўнг бу кишидан кейин, ҳукмдорлардан норозилигини очиқчасига эълон қиладиган ва таъқиб қиладиган манҳажда юрадиганлар келди. Натижада жаннат билан башорат берилган Усмон, Али ва улардан бошқа саҳоба розияллоҳу анҳумларни кофирликда айблаб, мушриклар бир чеккада қолиб, мусулмонларни қиришга киришиб кетишди!!
Фазилатли шайх Ибн Усаймин роҳимаҳуллоҳ, аллома, қози Шавконий роҳимаҳуллоҳнинг «Рофъ ал-Асатин фий ҳукм ал-Иттисол би ас-Салатийн» номли рисолаларига қисқача шарҳ бера туриб, шундай дедилар: «Дарҳақиқат Росулуллоҳ соллоллоҳу алайҳи ва саллам айтдиларки: «Мана бу кишининг наслидан шундай одамлар чиқадики, сизлардан бирингиз уларнинг намози олдида ўзининг намозини паст санайди» (Бухорий 4351, Муслим 1064). Яъни: шу кишига ўхшаш (табиатли одамлар чиқади). Бу ҳадис ҳукмдорга қарши бош кўтариб чиқиш ҳам қилич ва ҳам сўз билан бўлишига энг катта далил бўлади. Бу кимса Росулуллоҳ соллоллоҳу алайҳи ва салламга қарши қилич кўтаргани йўқ. Бироқ норози эканини очиқ эълон қилди. Аҳли сунна уламоларининг баъзи китобларида ҳукмдорга қарши чиқиш, у қилич биландир, дегандаги уларни ирода қилган қасдлари шуки, у бош кўтаришнинг энг юқори палласига чиққан ниҳоий кўринишидир. Бу ҳолат Набий соллоллоҳу алайҳи ва саллам бошқа бир ҳадисда айтганларини айни ўхшашидир. (Умумий маъноси) Зино кўз билан, қулоқ, қўл ва оёқ билан ҳам бўлади. Лекин энг улкан зино, у ҳақиқий зино бўлмиш, жинсий аъзо зиносидир. Шунинг учун ҳам Набий соллоллоҳу алайҳи ва саллам айтдиларки: «Жинсий аъзо ёки уни тасдиқлайди, ёки ёлғонга чиқаради» (Муттафақун алайҳ)».
Ибн Усаймин роҳимаҳуллоҳ шарҳлашда давом этиб айтдиларки: «Уламоларимизнинг (ҳукмдорга қарши қилич кўтариб қарши чиқиш деган) ибораларидан мақсадлари шуки, қилич билан қарши чиқишдан олдин албатта тил ва сўз билан қарши чиқиш аввал ўтган бўлади. Биз бу жараённи табиий ҳолатга биноан аниқ-ишонч ҳосил қилган ҳолда биламиз.
Одамларни жумбушга соладиган бирор гиж-гижлашсиз, шундоқ ўзлари қўлларига қурол олиб ҳукмдорга қарши бош кўтаришлари бўлмаган нарса. Бу ерда албатта уларни ўз ўринларидан қўзғатиб юборадиган бир иш рўй берган бўлади. У ҳам бўлса ( ҳукмдорга қарши) сўз билан қарши чиқишликдир. Демак, ҳукмдорларга қарши сўз билан бош кўтариб чиқиш, ҳақиқий бош кўтариб чиқиш ҳисобланади. Бунга суннат ва воқелик далолат қилади.
Суннатга келсак, уни (юқоридаги ҳадисдан) билиб олдингиз. Воқелик ҳақида айтадиган бўлсак: Биз бирор шак-шубҳа аралашмаган, аниқ илм асосида шуни биламизки, қилич кўтариб қарши чиқишни асли тил ва сўз билан қарши чиқишликдир. Демак, (қурол кўтариб қарши чиқишдан олдин) албатта бу ишга етаклайдиган ва қўзғайдиган гап-сўзлар бўлиб ўтган бўлади. Мисол учун: ҳукмдорларни обрўсига тил текказиш, уларни қилган яхши ишларини (одамлардан) яшириш. Сўнг қалблар (ҳукмдорга нисбатан) кек ва буғзу-адоватга тўлади. Ана шу дамда бало бошланади» («Ҳукм ал-Ҳамалат ал-Иъламийя ала билад ал-Ҳаромайн» шаритидан айнан кўчирилди ва «Рофъ ал-Асатин фий ҳукм ал-Иттисол би ас-Салатийн» рисоласига шайх Усаймин берган шарҳларини 33-34 саҳифаларида ҳам айни шу юқоридаги жумлаларни учратишингиз мумкин).
Дарҳақиқат, юқоридаги далиллардан маълум бўлдики, террор ҳаракатларига олиб борадиган фикрлар, амалий суратда ижро этилишидан аввал икки босқични босиб ўтади. (Шулардан биринчиси) Минбарлардан туриб ёки умумий ва хос йиғилишларда (ҳукмдорга қарши) гап-сўзлар бўлиб ўтади. Сизларга фасод эшикларини очадиган гап-сўзларни айтишга ким ижозат берди?! Ахир Ислом фасод(га олиб борадиган) сабабларни тўсиш «سد الذرائع» ни ҳукм қилмаганми?!
Бу ҳолат менга Имом Заҳабий «Сияр Аълам ан-Нубала» китобларида келтирган ушбу асарни эсимга солади: «Умавийларнинг Хуросондаги волийси Наср ибн Сайёр айтганди – бу ҳолат Абу Муслим Хуросонийни (волийга қарши бош кўтариб чиқишига қарши пойтахтдан) ёрдамчи кучлар етиб келиши кечикаётган бир вақт эди. Ва Абу (Муслим Хуросоний) Умавийлар ҳукмдорларини (баъзи ноўрин) ишларини гапириб, (қолган яхши ишларини) яшириш билангина ҳукмдорни этагига сув қуяётганди. Шу пайт (волий) Наср ибн Сайёрни тилига мана бу мисралар келди:
Кул орасида олов учқунларини кўряпман... Олов қайта аланга олиши муқаррардир.
Олов арзимаган икки кичик чақмоқтош билан ёндирилса...  Демак, нохуш ишдан олдин буни аланга олдирадиган бир сўз ўтгандир.
Энди қавм оқсоқоллари бу алангани ўчиришмаса... Бу оловда инсон жасадлари ва каллалар ёнади
Эҳтимол бу шерим Умавийларни уйғоқ ёки уйқусираганларига ажабланарли туюлар?!»

Ибн Саъд «Тобақот ал-Кубро»да шундай дедилар: «Абдуллоҳ ибн Идрис Муҳаммад ибн Абу Айюбдан, у киши Ҳилол ибн абу Ҳамиддан хабар бериб айтадики: Абдуллоҳ ибн Укаймни шундай деганларини эшитдим: «Энди, Усмондан кейин бирор халифани қонини тўкишга кўмаклашмайман». У кишига айтилдики: «Эй Абу Маъбад уни (Усмонни) қонини тўкишга ёрдамлашиб юборганмидингиз?» Шунда у айтдики: «Мен уни (Усмонни) ноўрин жиҳатларини эслаб ўтишни, уни (Усмонни) қонини тўкишга ёрдам деб ҳисоблайман».
Аҳли Сунна яна (шуни таъкидлаб ўтадики), бирор кишига ҳукмдорга лаънат айтишга ёки уни баддуо қилишга рухсат йўқдир. Ҳолбуки бу ҳолатлар қилич кўтариш эмас, балки қуруқ гапнинг ўзидир. Имом Барбаҳарий «Шарҳ Сунна»да шундай дедилар: «Бирор кишини ҳукмборга баддуо қилаётганини кўрсанг, билгинки у ҳавои-нафсига эргашган (бидъатчи) экан. Ва яна бирор кишини ҳукмдорга (Аллоҳдан) салоҳият тилаб дуо қилаётганини кўрсанг, билгинки у суннатга эргашган одам экан, иншааллоҳ».
Юқорида ўтган далиллар қаерда-ю, (масжидларда имом бўлиб) мана бундай дуо қиладиган кимса қаерда: «Аллоҳим унда (ҳукмдорда) қудратинг ажойиботларини кўрсат. Унинг бошига Фиръавн, Ҳомон ва Қорунларни бошига солган кунингни сол...» ва шунга ўхшаш баддуолар?!
Афсуслар бўлсинки, кўпчиликни намознинг охирги рукусидан кейин қилинадиган қунут дуоларида ўзларининг ҳукмдорларига баддуо қилиниш пайтидаги овозларини юқори кўтариб «амин» дейишларини, бошқа дуоларда ҳам шу даражада «амин» дейишларини учратмайсиз.
Демак, улар Муҳаммад соллоллоҳу алайҳи ва салламнинг йўлларидан кўра тўғрироқ йўлда эканларда?! Ёки улар залолат эшигини очувчи кимсалармикин (хайрон қоласан киши)?!
Фазилатли шайх Солиҳ ал-Фавзон ҳафизаҳуллоҳга шундай савол берилди: Ҳукмдорларга қарши бош кўтариш фақат қурол билан бўладими ёки бунга ҳукмдорларнинг ҳаққига таъна етказиш, одамларни уларнинг (ҳукмдорларнинг) ўз ўринларидан ағдариб ташлашга тарғиб қилиш ва уларга қарши норозилик намойишлари ўтказиш ҳам кирадими?
Ҳафизаҳуллоҳ шундай жавоб бердилар: «Буни сизларга айтиб ўтган эдик. Айтган эдикки, ҳукмдорларга қарши бош кўтариб чиқиш қурол билан бўлади ва бу бош кўтариб чиқишнинг энг аянчлисидир. Шу билан бирга бош кўтариб чиқиш сўз билан ҳам бўлади. (Мисол учун): уларни (ҳукмдорларни) сўкиш, ҳақоратлаш, йиғинлар ва минбарларда уларни обрўсига тил текказиш. Бу ишлар одамларни жунбушга келтиради, уларни ҳукмдорга қарши бош кўтариб чиқишга ундайди, одамларнинг наздида ҳукмдорларни қадр-қиймати тушишига сабаб бўлади. Демак, сўз ҳам бош кўтариб чиқишликдир».
Фазилатли шайх Солиҳ ибн Ғоним ас-Садлан ҳафизаҳуллоҳ, бош кўтариб чиқишни фақат қуролга чеклаб, сўз билан одамларни жунбушга келтириш бош кўтариб чиқиш эмас деб гумон қилган кишини саволига жавоб бера, туриб шундай дедилар: «Бу жуда муҳим саволдир. Баъзи биродарлар қарши чиқиш фақат қурол билан бўлади деган ақидада, яхши ниятда шу ишга қўл уриб қўйишади. Ҳақиқатни олиб қарайдиган бўлсак, қарши чиқиш фақат қуролга ёки бошқа маълум бир услублар билан исён кўтаришга чекланмайди. Балки сўз билан қарши чиқиш қурол билан қарши чиқишга нисбатан кескинроқ (деб қаралади). Чунки куч ва қурол билан бош кўтариб чиқишга фақат гап-сўзлар сабаб бўлади. Ҳиссиётга берилган биродарларга, уларга нисбатан яхши гумон қилган ҳолатда шундай деймиз: қулай фурсат топиб (ҳукмдорни ўзига насиҳат қилишни) лозим тутинглар. Ва яна айтамизки: ҳовлиқманглар. Бу инжиқликларингиз ва қўполликларингиз (одамларда ҳукмдорларга нисбатан баъзи ноўрин) фикрлар туғилишига сабаб бўлади. Баъзи енгилтак одамлар, унда бу ҳукмдордан қутулиш керак экан деган фикрга бориб қолади. Ва яна бу ишларингиз хоҳ ҳақ бўлсин, ёки ботил бўлсин, ичларида яшириб юрган адоватларини гапириб қолишга шай турган баъзи ғаразгўй одамларга қулай фурсат яратиб бериши мумкин.
Шак-шубҳа йўқки, сўз ёки қалам билан, ёки бўлмаса шаритлар (кассеталар), маърузалар ва анжуману-форумларда, одамларни ана шундай ношаръий услублар асосида ҳиссиётини қўзғаш, қурол билан қарши чиқишнинг асоси эканига аминман. Бу нарсалардан (одамларни) ниҳоятда огоҳ бўлишларини истардим. Ана уларга эса айтадиган гапим: (қилаётган ишингизни) натижасига ва сизлардан олдин шу ишни қилиб ўтганларга бир қарасангизчи. Бугунги кунда баъзи исломий жамиятлар бошидан кечираётган фитналарга бир қарасангизчи. Унинг сабаби нима?! Уларни шу ҳолатга тушишларига олиб борган аввалги қадам нима эди?! Демак, бу масалани билиб олган бўлсак, сўз, оммавий ахборот воситаларини ишга солиш, (одамларни ҳукмдорларга нисбатан) нафратини, ҳиссиётини ва кек-адоватини қўзғаш билан бош кўтариб чиқиш, қалбларда фитна уруғини урчишига олиб боришини англаб етамиз».
Сўнгра, ана ўша (ҳукмдорларга сўз ва турли йўллар билан) қарши чиқувчилар, ўзлари ҳукмдор бўлиб қолишганда, жумъа ва икки ҳайит каби катта сонли оломон ичида ва минбарлардан туриб камчиликлари овоза қилинишига рози бўлармидилар?! Мусулмонларнинг обрўларини тўкканларидек, ўзларини ҳам умумий ва хос йиғилишларда обрўлари тўкилишини тўғри қабул қилармидилар?! Агар айтаётган баъзи гаплари тўғри бўлганда ҳам (бундай қилиш мумкин эмас).

Мақола мана бу манбадан олинди: http://www.rahek.com/vb2/showthread.php?1045
Манба: Тавҳид форуми

